
náttúrutilfeingi. Fyri at
gerast kappingarførir í ein-
um globalum búskapi, eru
vit noydd at menna KT-
vinnurnar við at kommer-
cialisera gransking og
menning og gera fyritøk-
urnar betri kappingarførar á
altjóða marknaðinum. 

Seinni í summar fer
landsstýrið at leggja sína
ætlan "Vision 2015" fram.
Endamálið er at gera eina
ætlan fyri nýggjar verkætl-
anir, sum skulu skunda
undir búskaparliga vøkst-
urin og menna ein kapping-
arføran búskap. 

Bárður Nielsen vísti á
framtíðar týdningin føroysk
sjófólk’ og maritimar tæn-
astur kunnu hava. Her
liggja stórir møguleikar.
Eisini nevndi hann í hesum
sambandi altjóða føroysku
skipaskrásetingina, har
reiðarí kunnu fáa endur-
goldið 28% av lønunum, ið
verða goldin starvsfólk á
skipum, sum eru skrásett í
Føroyum. Landsstýrismað-
urin metti hesa vinnuna
hava stórar framtíðar
møguleikar. 

Síðani nevndi hann bæði

KT-vinnu og ferðavinnu og
loksins ílegugransking sum
eina nýggja vinnu. Allar
hesar vinnur hava eina
framtíð í Føroyum metti
landsstýrismaðurin og sip-
aði við hesum til, at slíkar
vinnu kunnu vera góður

marknaður fyri íleggjarar í
umheiminum. 

Privatisera
Tað var fullkomin tøgn í
salinum, tá landsstýrismað-
urin síðani nevndu ætlaðu
privatiseringarnar. – Pri-
vatisering hevur leingi
verið á dagsskránni og nú
hevur hetta landsstýrið so
sett út í kortið eina reglu-
gerð og tíðarætlan fyri
privatisering av fleiri al-
mennum fyritøkum. Okk-
ara næsta stig verður at
gera eitt liðugt vegkort fyri
privatisering av hesum
fyritøkum: Føroya Tele, At-
lantic Airways, Føroya
Banka og Lívstryggingini.
Seinni í ár ella tíðliga næsta
ár fara vit at leggja fram
fyrstu uppskotini fyri
Føroya Løgting. Við at seta
á stovn eitt "Faroese
Securities Market" fara

heimligir aktørar at  fáa
lættari atgongd til kapital
til bæði verandi og
komandi initiativ. Hetta
hevur stóran týdning, ser-
liga tá eitt føroyskt felag
ynskir at víðka sítt virk-
semi í Føroyum ella í út-
landinum. 

– Eg vóni, at eg við hesi
frágreiðing havi givið tykk-
um ein varhuga av, hvat
Føroyar hava at bjóða.
Stjórnir kunnu og vilja
skipa fyri góðum umstøð-
um og viðurskiftum, virka
sum hurðaupplatarar, skapa
møtipláss og taka stig, men
restin er upp til tykkara. Eg
vóni, at eitt tiltak sum hetta
fer at skunda undir  eina til-
gongd við búskaparligum
samstarvi og leggja grund-
arsteinarnar fyri meiri
samhandli og íløguvirk-
semi millum okkum og
tykkum, til gleði fyri báðar
partar.

Føroya merkið veitraði við liðina av Dannebrog og ES
flagginum

Bárður Nielsen,
landsstýrismaður
á fyrstu arbeiðs-
ferð síni í Bret-
landi, her
uttan fyri
parlamentið, við
Big Ben og stóra
hjólinum
aftanfyri

Umleið fólk vóru við til kunningar-
dagin á føroysku sendistovuni


